














KUSH JEMI NE

VIZIONI

MISIONI

Nisma e të Rinjve për të Drejtat e Njeriut (YIHR) fillimisht u themel-
ua si një organizatë joqeveritare rajonale në vitin 2003, e cila më 
vonë u shndërrua në një rrjet rajonal të YIHR-së në Kosovë, Serbi, 
Mal të Zi, Bosnjë dhe Hercegovinë dhe Kroaci. Për gati 20 vjet, Nis-
ma e të Rinjve për të Drejtat e Njeriut - Kosovë (YIHR KS) ka punuar 
me sukses për mbrojtjen dhe promovimin e të drejtave të njeriut 
dhe vlerave demokratike jo vetëm në Kosovë por edhe në rajon. 
Konkretisht, YIHR KS është fokusuar në procesin e ballafaqimit me 
të kaluarën, mbrojtjen dhe promovimin e të drejtave të njeriut dhe 
fuqizimin e rolit të të rinjve në nivel lokal dhe rajonal.

YIHR KS promovon, mbron dhe avokon për të dre-
jtat e njeriut, ballafaqimin me të kaluarën, sundi-
min e ligjit dhe vlerat qytetare si themelet thel-
bësore të një shoqërie të lirë, të përgjegjshme dhe 
progresive.

Një shoqëri e lirë, e barabartë dhe e drejtë ku të 
gjithë njerëzit mund ta realizojnë potencialin e tyre 
të plotë.

YIHR KS & MIRËQNIA: 
NJË FJALË HYRËSE  
NGA BURIMET 
NJERËZORE

Në vitin 2023, YIHR KS vazhdoi përkushtimin e vet për t’i dhënë përparësi shëndetit mendor 
dhe mirëqenies së punonjësve të saj, duke u mbështetur në themelet e hedhura vitin e kaluar. 
Përkushtimi ynë për të nxitur një kulturë në vendin e punës që vlerëson, mbështet dhe ruan 
sinqeritetin vazhdon.

Si pjesë e përpjekjeve tona të vazhdueshme, YIHR KS prezantoi dy pako të dizajnuara për të 
përmirësuar shëndetin mendor dhe mirëqenien e përgjithshme. Pakoja e parë përfshin seanca 
terapeutike falas për të gjithë stafin e YIHR KS, duke siguruar mbështetje të qasshme të shën-
detit mendor për anëtarët e ekipit tonë. Pakoja e dytë përfshin anëtarësime falas në palestra, 
pilates, klasa të jogas dhe abonime për mirëqenien, duke fuqizuar punonjësit tanë të përqafojnë 
praktikat e mirëqenies.

YIHR KS ka ndërmarrë hapin tjetër drejt shëndetit mendor duke bashkëpunuar me ekspertë 
për të zhvilluar një Politikë të Shëndetit Mendor - një kornizë e strukturuar që i adreson nevojat 
e ndryshme të shëndetit mendor të stafit tonë dhe përfshin praktikat më të mira të shëndetit 
mendor në vendin e punës. Ne synojmë ta hartojmë dhe zbatojmë një politikë gjithëpërfshirëse 
që nxit një mjedis të sigurt dhe mbështetës për të gjithë punonjësit tanë.

Duke njohur rëndësinë e nxitjes së lidhjeve dhe punës në grup midis ekipit tonë, viti 2023 përf-
shiu pushime dhe tubime shoqërore. Këto ngjarje shërbyen si mundësi për stafin për t’u çlodhur, 
lidhur dhe forcuar ndjenjën e punës ekipore brenda YIHR KS.

Suksesi i nismave tona në vitin 2023 shërben si dëshmi e përkushtimit 
të organizatës për të krijuar një mjedis pune të shëndetshëm dhe mbështetës. 
Duke parë drejt së ardhmes, qëllimi ynë për vitin 2024 është të punojmë 
bazuar në këto arritje, duke vazhduar t’i japim përparësi shëndetit mendor 
dhe mirëqenies së anëtarëve të shkëlqyer të ekipit tonë.

Përzemërsisht,
Erona Hajdari







PIKAT KRYESORE
TË VITIT

2023
Podkasti 
“Rights Land”

Rrjeti i Aktivistëve të
Gjeneratës të Paqes

YIHR KS e lansoi Episodin e parë të podkast-it 
“Rights Land” në vitin 2022. Ndërsa, në vitin 
2023 ne vazhduam serinë tonë të podkasteve 
me 5 episode shtesë.

Këto 5 episode të podkastit synonin të infor-
monin audiencën mbi një gamë të ndryshme 
çështjesh të të drejtave të njeriut, duke 
përforcuar perspektivat e ekspertëve dhe 
avokuesve në fushat e tyre përkatëse. Në 
podkastin e parë, z. Blert Morina, Drejtor Ekze-
kutiv i CEL Kosova, mori vëmendjen kryesore, 
duke diskutuar me pasion për të drejtat e ko-
munitetit LGBTQIA+.

Shikoni këtu: D Podcast - Blert Morina (you-
tube.com)

Në podkastin e dytë u paraqit z. Korab Kras-
niqi, Menaxher i Projekteve në Forum ZFD, i 
cili diskutoi për proceset e ballafaqimit me të 
kaluarën në Kosovë, çfarë i mungon dhe kah 
duhet të drejtohemi. 

Shikoni këtu: D Podcast - Korab Krasniqi (you-
tube.com) 

Në qershor të vitit 2023 ne lansuam rrjetin më të 
madh të llojit të tillë - Rrjeti i Aktivistëve të Gjen-
eratës së Paqes (GPAN)

GPAN është një iniciativë inovative që synon të 
nxisë ndryshime pozitive dhe bashkëpunim kup-
timplotë ndërmjet aktivistëve të rinj nga Kosova 
dhe Serbia. Ky rrjet dinamik do të shërbejë si një 
platformë e strukturuar për komunikim, duke 
vënë në pah perspektivat e aktivistëve të rinj 
dhe duke promovuar përpjekjet dhe iniciativat 
ndërkufitare. Të rinjtë që bëhen pjesë e kësaj 
familjeje do të përfitojnë nga mundësitë, siç 
janë punëtoritë e shkëmbimeve të të rinjve dhe 
rrëfimeve, ekspozitave multimediale, skemave 
të granteve të vogla, eventeve të rrjetëzimit në 
Kosovë dhe Serbi, dhe programeve praktike 
ndër të tjera.

Ftojmë të gjithë të ndajnë/plotësojnë formula-
rin e mëposhtëm për t’iu bashkuar familjes së 
madhe GPAN!

LINKU:  

https://forms.gle/r8tVUmdyaDXGaYvH8

https://www.youtube.com/watch?v=iwVMR6HgDHY
https://www.youtube.com/watch?v=iwVMR6HgDHY
https://www.youtube.com/watch?v=Z2_UZsJYzCI
https://www.youtube.com/watch?v=Z2_UZsJYzCI
https://www.youtube.com/watch?v=1ghJPKRihQA
https://www.youtube.com/watch?v=1ghJPKRihQA
https://docs.google.com/forms/d/e/1FAIpQLSf6UafPQ4V9qCh4imfPiOP_1DufYIl3Q4k74EzWziElKRdKDA/viewform


Raporti i 4-të i 
përbashkët vjetor i 
OShC-ve mbi të 
Drejtat e Njeriut 

YIHR KS ka 
dorëzuar një 
kërkesë zyrtare 
në Këshillin e 
Mediave të 
Shkruara të 
Kosovës (KMSHK)

YIHR KS i ka dorëzuar një kërkesë zyrtare 
Këshillit të Mediave të Shkruara të Kosovës 
(KMSHK) për marrjen e masave të nevo-
jshme ndaj portalit mediatik “Indekson-
line” lidhur me shkrimet e publikuara më 
22.01.2022, përmes të cilave në mënyrë 
flagrante është shkelur e drejta e privatë-
sisë. Në shkrimet e lartpërmendura thuhej 
se personi me iniciale GJ.K. u diagnosti-
kua me HIV. KMSHK ka konstatuar se arti-
kulli në fjalë shkel Kapitullin VII të Kodit të 
Mediave të Shkruara. Më tej, KMSHK-ja në 
përgjigje ndaj ankesës thekson se ky nen 
ndërhyn në jetën private të personit edhe 
pse i njëjti person është personazh publik 
dhe përcjellja e jetës së tij personale e aq 
më tepër në çështje që kanë të bëjnë me 
ndonjë sëmundje apo manifestim të saj në 
publik, konsiderohet shkelje e të dhënave 
personale dhe cenim i privatësisë.

Podkasti i tretë shfaqi znj. Rina Kika, një 
avokate e shquar për të drejtat e njeriut, 
duke vënë në pah punën e saj hulumtuese 
me Amnesty International. Njëkohësisht 
Rina foli si fituese e Çmimit Aktivistja e Vitit 
2023 për të Drejtat e Njeriut, të cilin YIHR KS 
e ndau për herë të dytë këtë vit.

Shikoni këtu: https://www.youtube.com/
watch?v=-eNSNbapXqo

Në një episod tjetër u shfaq z. Sejnur Ve-
shall, ish-zëvendësministër në Ministrinë e 
Kulturës, Rinisë dhe Sportit, i cili diskutoi me 
pasion për të drejtat e komuniteteve rom, 
ashkali dhe egjiptian në Kosovë.

Shikoni këtu: D Podcast - Sejnur Veshall 
(youtube.com) 

Në maj të vitit 2023, si pjesë e Rrjetit të të Dre-
jtave të Njeriut, ne lansuam Raportin e katërt të 
përbashkët vjetor të OShC-ve mbi të Drejtat e 
Njeriut 2022. Ky raport ishte një pasqyrim i situ-
atës së të drejtave të njeriut në Kosovë në vitin 
2022. 37 OSHC që punojnë në fushën e të dre-
jtave të njeriut kontribuan me inputet dhe reko-
mandimet e tyre në raport. Ky dokument përm-
ban më shumë se 160 rekomandime specifike 
të cilat më pas u janë dërguar institucioneve 
kompetente.
 
Lexoni raportin e plotë këtu: Report-ENG-FI-
NAL-5.10.2023.pdf (yihr-ks.org)

https://www.youtube.com/watch?v=-eNSNbapXqo
https://www.youtube.com/watch?v=-eNSNbapXqo
https://www.youtube.com/watch?v=RA6l4wS2rjc
https://www.youtube.com/watch?v=RA6l4wS2rjc
https://yihr-ks.org/wp-content/uploads/2023/05/Report-ENG-FINAL-5.10.2023.pdf
https://yihr-ks.org/wp-content/uploads/2023/05/Report-ENG-FINAL-5.10.2023.pdf


EPILOG POZITIV: 
Tomë Gashi 
shpallet përgjegjës 
për ndërmarrjen e 
veprimeve joetike, 
shkeljen e detyrave 
dhe autoritetit të 
avokatit

YIHR KS ka dorëzuar kërkesë në Odën e Avoka-
tëve të Kosovës (OAK) për fillimin e hetimeve 
dhe marrjen e masave ligjore ndaj avokatit 
Tomë Gashi, i cili më 14 shkurt 2020, shihet në 
një video duke shkelmuar pakon dhe fizikisht 
një qytetar që po kërkonte lëmoshë në sheshin 
“Nënë Tereza” në Prishtinë.

Tomë Gashi paraqiti padi në Gjykatën Themelore 
të Prishtinës me pretekstin se padia e tij duhet 
të miratohet në tërësi duke i anuluar vendi-
met e Komisionit për Ankesa të OAK-së, por 
padia është refuzuar nga gjykata si i pabazuar 
sepse vendimi i OAK-së është akt administrativ i 
formës së prerë kundër të cilit nuk mund të ini-
cohet asnjë konflikt administrativ për të vlerësu-
ar ligjshmërinë e tij. Së fundi, Gjykata e Apelit e 
Kosovës – Departamenti për Çështje Adminis-
trative, me vendim e kishte refuzuar përfundi-
misht si të pabazuar ankesën e paditësit Tomë 
Gashi.

Komisioni për Ankesa i OAK-së e shpalli avoka-
tin Tomë Gashi përgjegjës për ndërmarrjen e 
veprimeve joetike dhe e gjobiti në shumë prej 
2500 euro.

https://yihr-ks.org/wp-content/uploads/2023/05/Report-ENG-FINAL-5.10.2023.pdf
https://yihr-ks.org/wp-content/uploads/2023/05/Report-ENG-FINAL-5.10.2023.pdf




PROGRAMI I BALLAFAQIMIT 
ME TË KALUARËN

PROGRAMI PËR TË DREJTAT E 
NJERIUT DHE SUNDIM TË LIGJIT

PROGRAMI I 
FUQIZIMIT TË 
TË RINJËVE

YIHR KS vazhdon të kontribuojë duke krijuar dhe mbajtur platfor-
ma për ballafaqim me të kaluarën si dhe iniciativa për ndërtimin e 
paqes në të gjithë rajonin. Ky program fokusohet në mbështetjen e 
iniciativave dhe ngritjen e vetëdijes tek njerëzit, veçanërisht tek të 
rinjtë, për të kaluarën e afërt në Kosovë në veçanti dhe në Ballkan 
më gjerë. Ne synojmë të ndërtojmë dhe ruajmë kujtesën kolektive 
dhe të kontribuojmë në proceset e ndërtimit të paqes.

YIHR KS mbetet një organizatë udhëheqëse në fushën e të drejtave të 
njeriut në Kosovë. Që nga viti 2004, YIHR KS ka punuar në monitorimin dhe 
raportimin e shkeljeve të të drejtave të njeriut dhe avokimin për zbatimin 
e ligjeve dhe funksionimin e mekanizmave për mbrojtjen e të drejtave të 
njeriut. Kështu, YIHR KS synon të vazhdojë të jetë një mbrojtëse dhe pro-
movuese aktive e të drejtave të njeriut në Kosovë dhe në rajon.

YIHR KS beson në fuqinë e të rinjve si qytetarë të përgjegjshëm dhe aktivë në ndërtimin e një 
shoqërie të drejtë, të barabartë dhe paqësore. Prandaj, fokusi kryesor i këtij programi është i 
dyfishtë. Së pari, është fuqizimi i të rinjve për t’u bërë pjesëmarrës aktivë në jetën shoqërore 
dhe politike në nivel lokal, kombëtar, rajonal dhe global nëpërmjet edukimit formal dhe jofor-
mal. Së dyti, është për të forcuar kapacitetet e të rinjve në angazhimin, mbrojtjen dhe avokimin 
e të drejtave të njeriut për të gjithë dhe në angazhimin në proceset e ballafaqimit me të kalu-
arën.







Ballafaqimi me të Kaluarën

Dialogu i Rinisë Kosovare

Projekti

Muzeu i Fëmijëve të Luftës

Akademia e Paqes

Dialogu i Rinisë Kosovare është një projekt 5-vjecar 
i mbështetur nga USAID. Ky projekt synon të fuqizo-
jë të rinjtë për të marrë pjesë aktive në ballafaqimin 
me të kaluarën dhe proceset e pajtimit në Kosovë 
duke inkurajuar komunikimin, ndërveprimin dhe 
bashkëpunimin ndëretnik, adresimin e interesave të 
përbashkëta, ndërtimin e besimit dhe promovimin e 
mirëkuptimit të ndërsjellë dhe qëndrimeve pozitive.

Ndërtimi i kujtesës kolektive nëpërmjet veprimeve 
simbolike është një nga kriteret më të rëndë-
sishme të drejtësisë tranzicionale. Prandaj, do të 
vazhdojmë me themelimin e Muzeut të Fëmijëve 
të Luftës për të prezantuar përjetimet e fëmijëve 
gjatë luftës në Kosovë përmes objekteve (lodrave, 
ditarëve, veshjeve etj.) dhe dëshmive të dokumen-
tuara përmes videove

Muzeu pritej që tani të hapej për publikun, meg-
jithatë, për shkak të neglizhencës institucionale 
nga Ministria e Kulturës, Rinisë dhe Sportit, ne nuk 
mundëm ta bënim këtë. Edhe pse ne kemi mbled-
hur, organizuar dhe kuruar të gjithë përmbajtjen 
e Muzeut, nuk mundëm ta lansojmë për shkak të 
mungesës së hapësirës për Muzeun. Ne po lufto-
jmë në vazhdimësi për të siguruar një hapësirë ​​të 
përshtatshme fizike që i përgjigjet rëndësisë dhe 
dëshmive të Muzeut, pavarësisht dështimeve dhe 
sabotimeve të vazhdueshme institucionale!

YIHR KS në partneritet me Plan for Peace (MB) lan-
soi Akademinë e Paqes, e para e këtij lloji në Kosovë, 
duke i udhëhequr pjesëmarrësit e saj në një rrugë-
tim të fuqishëm edukativ për të mësuar më në de-
taje dhe teorikisht për ndërtimin e paqes, pajtimin, 
transformimin e konflikteve dhe qëndrueshmërinë.

Faza e parë  solli 11 ligjërues dhe folës të ftuar, dhe 
më shumë se 20 sesione ligjëratash, fjalimesh dhe 
diskutimesh. Akademia solli studiues të njohur nga 
universitetet prestigjioze botërore së bashku me ek-
spertët kryesorë të ndërtimit të paqes nga Kosova 
për të zhvilluar një gjeneratë të re të paqebërësve 
në Kosovë. Disa nga universitetet përfshijnë Univer-
sitetin e Dublinit (Irlandë), Universitetin e Kolumbisë 
(SHBA), Universitetin e Grazit (Austri), Universitetin e 
Oxford Brookes (MB), Universitetin e Nottinghamit 
(MB), Universitetin Ruhr të Bochum (Gjermani) dhe 
Universitetin Singidunum (Serbi). 

Faza e dytë përfshiu trajnime gjithëpërfshirëse të 
udhëhequra nga një trajnere me përvojë ndërkom-
bëtare për ndërtimin e paqes, Weronika Knowska 
(Poloni). Trajnimi ofroi mjete, teknika dhe qasje 
pedagogjike për ndërtimin e paqes, transformim-
in e konflikteve, ballafaqimin me të kaluarën dhe 
pajtimin.

Pjesëmarrësit e përfunduan me sukses akade-
minë, duke u zhvilluar si trajnerë të pajisur në 
edukimin joformal për ndërtimin e paqes. Mundë-
sia për të mësuar nga ekspertë me përvojë e bëri 
Akademinë e Paqes një sukses të jashtëzakon-
shëm, duke i fuqizuar pjesëmarrësit me njohu-
ri dhe përvojë gjithëpërfshirëse në ndërtimin e 
paqes dhe transformimin e konflikteve.

Shikoni këtë video për një pasqyrë më të mirë të 
Akademisë së Paqes:

YIHR Kosovë (@yihr_ks) • Foto dhe video në Insta-
gram

https://www.instagram.com/reel/CvEvkedoDhK/
https://www.instagram.com/reel/CvEvkedoDhK/


Sesionet Edukative

Programi i Shkëmbimit 
Rinor - Edicioni i 8-të

Pas përfundimit të Akademisë së Paqes, ne filluam sesionet tona edukative në shkolla dhe universi-
tete anembanë Kosovës. U përgatit një prezantim konciz mbi Transformimin e Konfliktit dhe Ndërtimin e 
Paqes, që shënjestron studentët me njohuri të limituara paraprake për këto tema. Tashmë kemi zhvilluar 
dy sesione në Prishtinë me më shumë se 90 studentë si pjesëmarrës.

Rubije Rexhepi për përvojën e saj 
në Programin e Shkëmbimit të 
Rinisë

“Ka qenë një përvojë e mahnitshme dhe shumë e bukur, 
por ishte shumë e vështirë për mua kur vizituam një me-
morial përkujtimor në Poklek ku takuam, së pari, një baba 
të quajtur Fadil dhe ai ndau historinë e tij me ne.

Historia e tij kishte të bënte me vdekjen e familjes së tij 
dhe ndërsa ai po tregonte historinë ishte shumë emocio-
nuese për mua për shkak të mënyrës se si e rrëfeu. Ai po 
fliste se si nuk duhet të përhapim urrejtje edhe pse familja 
e tij ishte masakruar nga serbët në atë kohë.

M’u desh të largohesha nga dhoma për shkak të emo-
cioneve, por ai kishte një mesazh shumë të mirë që ishte 
të mos përhapim urrejtje. Për mua do të ishte shumë e 
vështirë të mos e urreja dikë që ka vrarë familjen time, por 
ai qëndroi aty dhe na tregoi historinë e tij dhe tha mos i ur-
reni, gjë që e ndjej se është shumë e rëndësishme në ditët 
e sotme, veçanërisht për ne, brezin e ri, për të vazhduar 
përhapjen e neutralitetit, dhe përhapjen e dashurisë.”

Edicioni i 8-të i Programit të Shkëmbimit të Rin-
isë mblodhi së bashku 31 pjesëmarrës nga etni 
të ndryshme në Kosovë për të mësuar rreth kon-
cepteve të ballafaqimit me të kaluarën dhe ndër-
timit të paqes. Nëpërmjet sesioneve interaktive të 
punëtorive, aktiviteteve socializuese dhe ligjëratave, 
dy trajnerët tanë e udhëhoqën grupin përmes një 
eksperience emocionale dhe mësimore.

Shikoni videon për më shumë: YIHR Kosovë (@yihr_
ks) • Foto dhe video në Instagram

Gjatë programit kemi vizituar edhe tre monumente 
nga lufta e fundit në Kosovë; Poklek, Staro Gracko 
dhe Suhareka, ku dëgjuam histori mallëngjyese dhe 
morëm mesazhe për unitet dhe paqe si e vetmja 
rrugë drejt së ardhmes.
 
Për më shumë shikoni videon: YIHR Kosovë (@yihr_
ks) • Foto dhe video në Instagram

Gjatë dy ditëve të fundit të programit, pjesëmar-
rësit u bënë pjesë e njërit nga katër grupet artistike 
- rrëfime, teatër, video produksion ose fotografi - nën 
drejtimin e një mentori që i mësoi për t’i përdorur 
mediumet e artit si një mjet për dialogun dhe trans-
formimin e konflikteve. 

Programi i Shkëmbim-
it të Rinisë – Granti për 
Pajtim
Një grup i jashtëzakonshëm prej 6 të rinjsh me ud-
hëheqës Shpat Bulicën fituan Grantin e Ndërhyrjes 
së Pajtimit si pjesë e fazës së katërt të Programit të 
Shkëmbimit të Rinisë (YEP) - Edicioni i 7-të. EP bën 
bashkë të rinjtë serbë dhe  të rinjtë shqiptarë të 
Kosovës për të punuar në ballafaqimin me të kalu-
arën. Ekipi fitues zbatoi projektin e tyre me 18 të rinj 
në Qendrën e Aktivizmit në hapësirat e zyrave të 
YIHR KS. Përmes sesioneve interaktive me lojëra, 
diskutime dhe piktura, të rinjtë serbë dhe të rinjtë   
shqiptarë të Kosovës patën mundësi bëhen bash-
kë, të jenë me njëri-tjetrin dhe të shoqërohen.

Qëllimi kryesor i këtij projekti ishte rritja e unitetit 
dhe bashkëpunimit mes të rinjve përmes interesit 
dhe dashurisë së tyre të përbashkët për lojën dhe 
artin!

Shikoni videon për një pasqyrë më të mirë të akti-
vitetit: 

ht tps ://www.facebook .com/YIHRKS/vid-
eos/103185892799173/ Bursa e Paqes

Këtë vit ne realizuam me sukses edicionin e tretë 
të Programit tonë të Bursës së Paqes në Kosovë. 
Pesë studentë të shquar nga komuniteti shqiptar 
dhe komuniteti serb në Kosovë filluan Programet 
e tyre të Bursave për Paqe në pesë organizata të 
ndryshme të shoqërisë civile.

Ne i urojmë bursistët tanë të paqes për angazhimin 
e tyre të jashtëzakonshëm: Andrea Todić, Eris 
Hasanaj, Eneda Deliu, Agon Rexhepi, dhe Dimitrije 
Obrenović 

Përmes këtij Programi të Bursave, ata zhvilluan 
aftësitë e tyre profesionale dhe fituan përvojë të 
vlefshme gjatë studimeve 3-mujore në organiza-
tat e shoqërisë civile që fokusohen veçanërisht në 
pajtimin, bashkëpunimin ndëretnik dhe ndërtimin 
e paqes.

Hulumtimi ishte një tjetër komponent thelbësor i 
programit. Secili prej anëtarëve kreu projektet e 
tyre hulumtuese në bashkëpunim me organiza-
tën e tyre pritëse. Puna e tyre do të shërbejë si një 
burim arsimor për të rinjtë dhe akterët.

Skema e Granteve të Vogla
Në vitin 2023, YIHR KS filloi aktivitetin e Skemës së 
Granteve të Vogla ku u mbështetën tri partneritete si 
Përfitues të Nëngranteve:

ETEA & CSAY, Klubi i Astronomisë së Kosovës & ECO 
LEPO, dhe OJQ DUA & NVO GETO.

Përfituesit e nëngrantit zbatuan aktivitete në fushën 
e ndërtimit të paqes dhe pajtimit, audienca e synuar 
e të cilave ishin kryesisht të rinjtë nga komunitetet 
shqiptare, serbe, boshnjake, turke, rome dhe egjip-
tiane.

Përfituesit e nëngrantit “Klubi i Astronomisë së 
Kosovës” dhe ECO LEPO janë fokusuar në bash-
këpunimin ndëretnik në fushën e shkencave naty-
rore dhe astronomisë në mesin e nxënësve kosovarë 
të të gjitha komuniteteve. Për ta arritur këtë, ata kanë 
kryer aktivitete informuese në disa qytete të Kosovës 
dhe kanë organizuar disa ngjarje publike astrono-
mike në Observatorin e Prishtinës për të tërhequr të 
rinj me prejardhje të ndryshme etnike për të disku-
tuar mbi astronominë dhe dialogun ndërkulturor që 
shërbeu si qendër shkencore multietnike për të rin-
jtë që vijnë nga komunitete të ndryshme.

Projekti i ETEA & CSAY u fokusua në eksplorimin e nar-
rativës së marrëdhënieve ndëretnike ndërmjet shqip-
tarëve të Kosovës dhe serbëve të Kosovës siç janë 
portretizuar në shkolla, duke përfshirë perceptimet e 
krijuara nga portretizimi i komunitetit tjetër në tekste 
shkollore, planprograme dhe praktika në klasë. Përmes 
hulumtimit cilësor të kryer me nxënës të shkollave të 
mesme, mësimdhënës dhe drejtorë nga komuniteti 
shqiptar dhe komuniteti serb i Kosovës, ata arritën në 
hartimin e rekomandimeve të politikave të bazuara në 
dëshmi dhe lansuan raportin “Fuqia e rrëfimeve: Histo-
ri e bazuar në libra ose histori orale - Roli i arsimit në 
Formimin e perceptimeve për tjetrin” i cili synon të rrisë 
ndërgjegjësimin për ndikimin negativ të informacionit 
të njëanshëm dhe stereotipeve në qëndrimet dhe per-
ceptimet e nxënësve ndaj komuniteteve të tjera, pran-
daj, raporti bën thirrje për një promovim të një sistemi 
arsimor më gjithëpërfshirës dhe paqësor.

Përveç kësaj, përfituesit e nëngranteve OJQ DUA & 
NVO GETO u fokusuan në ndërtimin e paqes dhe pa-
jtimit përmes shfaqjeve teatrale dhe punuan me të rinj 
nga etnitë shqiptare, serbe, boshnjake, rome dhe turke 
në temën e tejkalimit të stereotipeve dhe paragjykimet 
që përjetojnë etnitë e ndryshme për njëra-tjetrën. Si 
rezultat, ata prodhuan dy pjesë teatrale që nxjerrin në 
pah rëndësinë e tejkalimit të stereotipeve dhe paragjy-
kimeve për të arritur pajtimin dhe paqen.

Punëtori: “Rrëfimet Nacionaliste dhe 
Historia e ‘Varrosur’”

Ne mblodhëm 20 pjesëmarrës nga Kosova dhe Ser-
bia në Beograd për punëtorinë “Rrëfimet Naciona-
liste dhe Historia e Varrosur”.Pjesëmarrësit në këtë 
program njëjavor u fokusuan në kuptimin e dina-
mikës komplekse ndërmjet Kosovës dhe Serbisë, 
nga periudha e paraluftës deri në atë të pasluftës. 
Sesionet kanë përfshirë ligjërata të hollësishme mbi 
sfidat me të cilat ballafaqohen shqiptarët në Serbi, 
demaskimin e miteve rreth Kosovës, adresimin e 
mungesës së përkujtimit të krimeve të luftës dhe 
nxitjen e diskutimeve mbi marrëdhëniet aktuale 
ndërmjet Serbisë dhe Kosovës.

Dialogu Ndërkufitar Rinor

Projekti

Dialogu Ndërkufitar Rinor është një projekt 3-vjeçar 
i financuar nga Bashkimi Evropian dhe i zbatuar 
në bashkëpunim me YIHR Serbia. Objektivi i përg-
jithshëm i projektit është që të kontribuojë drejt 
përmirësimit të demokracive pjesëmarrëse dhe pa-
jtimit përmes fuqizimit të rolit të shoqërisë civile dhe 
mundësimit të bashkëpunimit dhe dialogut të struk-
turuar ndërmjet popullit të Kosovës dhe Serbisë për 
të forcuar rrugën e tyre drejt integrimit në BE.

Punëtori e Storytelling dhe  
Shkëmbimit Rinor në Kosovë dhe 
Serbi

Punëtoria mblodhi së bashku 20 pjesëmarrës të 
rinj nga Kosova dhe Serbia për një javë në Priz-
ren, Kosovë. Fokusi kryesor i kësaj punëtorie ishte 
jo vetëm të kultivonte marrëdhënie më të forta 
ndërmjet dy grupeve, por edhe të kontribuonte në 
mënyrë aktive në procesin e pajtimit. Për më tepër, 
punëtoria u thellua në eksplorimin dhe kuptimin e 
trashëgimive komplekse të luftës dhe përdorimin 
e rrëfimit si një teknikë për nxitjen e narrativave të 
përbashkëta dhe paqësore.

Shikoni videon për të mësuar disa nga qëndrimet 
e pjesëmarrësve: 

https://www.instagram.com/reel/Cv7CH-
P O o R u G / ? u t m _ s o u r c e = i g _ w e b _ c o p y _
link&igsh=MzRlODBiNWFlZA==. 

Ne mbajtëm punëtorinë e Storytelling dhe Shkëm-
bimit Rinor edhe në Beograd, Serbi, ku mblodhëm 
20 të rinj për të diskutuar më tej trashëgimitë kom-
plekse të luftës dhe mënyrat efektive për të ecur 
drejt një të ardhmeje paqësore.

Programi Rezidencial i 
Shkëmbimit për Rininë në 
Kosovë, Serbi, Mal të Zi dhe 
Bosnjë e Hercegovinë 

Situata në veri 
të Kosovës

Projekti

Diskutim Publik

Ky program i shkëmbimit rezidencial për të rinjtë 
nga Kosova, Serbia, Mali i Zi dhe Bosnja dhe Herce-
govina, synoi të promovonte pajtimin dhe ndërtimin 
e paqes. Projekti mbështetet nga Fondi i Ballkanit 
Perëndimor. Ky projekt udhëhiqet nga YIHR KS dhe 
zbatohet në bashkëpunim të ngushtë me YIHR Bos-
një dhe Hercegovinë YIHR Serbi dhe YIHR Mali i Zi.

Ky shkëmbim mblodhi mbi 20 pjesëmarrës nga i 
gjithë Ballkani Perëndimor së bashku për të eksplo-
ruar stereotipet, pajtimin dhe ndërtimin e paqes. 
Nëpërmjet aktiviteteve në grup, ata debatuan mbi 
kulturat tona të pasura, muzikën e përbashkët dhe 
patën diskutime domethënëse. Programi 5 ditor u 
mbajt në Prizren, ku pjesëmarrësit patën mundësinë 
e mahnitshme të shijojnë filma që nxisin mendimin 
kritik në Festivalin e Filmit Dokufest. Shkëmbimi 
shërbeu si dëshmi për potencialin e bashkimit dhe 
mirëkuptimit në thyerjen e stereotipeve.

Dëgjoni atë që Sara, një pjesëmarrëse nga Mali i Zi, 
tha për përvojën që pati këtu: YIHR Kosovo (@yihr_
ks) • Instagram photos and videos

Paneli përbëhej nga Dimitrije Obrenoviq - aktivist; 
Miodrag Milićević - Drejtor Ekzekutiv, OJQ Aktiv; 
Serbeze Haxhija - Gazetare; Lulzim Peci - Drejtor 
Ekzekutiv, KIPRED; Sofija Todoroviq - Drejtoreshë 
Programi, YIHR Serbi; dhe Marigona Shabiu - Dre-
jtoreshë Ekzekutive, YIHR KS.

Pas sulmit terrorist në Banjska, YIHR KS organiz-
oi diskutimin e parë publik të shoqërisë civile për 
të adresuar situatën. Shumë përfaqësues të OS-
HC-ve, organizata ndërkombëtare, aktivistë dhe 
qytetarë morën pjesë në diskutimin mbi situatën 
në veri dhe kontribuan me pikëpamjet dhe pers-
pektivat e tyre.

Gjatë këtij diskutimi u theksua nevoja për dialog 
dhe bashkëpunim konstruktiv ndërmjet komu-
niteteve si e vetmja rrugë për të ecur përpara. Për 
më tepër, rëndësia e luftimit të diskurseve nacio-
naliste dhe gjuhës së urrejtjes shihej si një nga el-
ementët kryesorë për uljen e tensioneve në rritje. 
Për më tepër, roli i angazhimit të të rinjve mbetet 
vendimtar kur bëhet fjalë për parandalimin e 
përhapjes së propagandës dhe tregimeve të urre-
jtjes për një diskurs paqësor.

Diskutimi u fokusua kryesisht në çështjet e sig-
urisë, veçanërisht në sigurinë e civilëve, rëndësinë 
e raportimit etik dhe profesional nga media, si dhe 
rolin e shoqërisë civile gjatë krizave të tilla.

Mirëdita, Dobar Dan! Festival

Kampanjë

Këtë vit ishte edicioni i dhjetë jubilar i Festival-
it “Mirëdita, Dobar Dan!”, që është një ngjarje unike 
kulturore që organizohet në Beograd dhe Prishtinë 
që nga viti 2014. Këtë vit Festivali u mbajt në Prisht-
inë në datat 4 - 6 maj. Aty u prezantua skena mod-
erne artistike, kulturore dhe sociale e Serbisë dhe 
Kosovës, duke ngritur çështje kritike si për të kalu-
arën ashtu edhe për të ardhmen në kohëra që janë 
plot sfida të mëdha për shoqërinë kosovare dhe 
shoqërinë serbe.

E ARDHMJA FILLON DUKE 
NJOHUR TË KALUARËN
Gjatë gjithë vitit 2022 ne kemi përkujtuar të gjitha 
viktimat civile të të gjitha masakrave nga lufta e fun-
dit në Kosovë. Përkujtimi i së kaluarës është e vetmja 
rrugë drejt së ardhmes! Kjo është një nga përpjekjet 
e shumta ku YIHR KS punon me këmbëngulje për të 
arritur drejtësi për të gjitha viktimat civile!

Shikoni postimet përkujtimore në faqet zyrtare të 
YIHR KS në Facebook ose Instagram!

Human Rights and Rule of Law Program

Rinia për Drejtësi

Projekti

Programi i Praktikës

Gjykime të simuluara në 
nivel lokal në Gjilan & Mitrovicë

Platforma “E drejta jem”

Ligjërata për Drejtësi

“Rinia për Drejtësi”, me mbështetjen e Departamen-
tit të Shtetit Amerikan - INL, synon të fuqizojë të rin-
jtë që të kërkojnë drejtësi dhe të bëhen pjesëmarrës 
aktivë në sektorin e drejtësisë në Kosovë.

Kemi realizuar dy programe praktike përmes të 
cilave janë përzgjedhur dy grupe praktikantësh dhe 
janë vendosur në Gjykatat Themelore të Kosovës 
në rajone dhe degë të ndryshme të gjykatave. 35 
studentë dhe të diplomuar në fakultetin juridik 
u angazhuan si praktikantë në gjykata ku patën 
mundësinë të punonin me gjyqtarë në departa-
mente të ndryshme.

Organizuam me sukses dy Gjykime të Simuluara 
në Nivel Lokal, një në Gjilan dhe një në Mitrovicë, 
të cilat mblodhën gjithsej 60 nxënës të shkollave 
të mesme. Gjykimi i Simuluar ofroi një mundësi të 
shkëlqyer për nxënësit që të kuptojnë më thellë 
sistemin e drejtësisë në Kosovë dhe të mësojnë më 
shumë rreth të drejtave të njeriut përmes ndihmës 
së gjashtë fasilituesve dhe një trajneri profesionist. 
Në ditën e tretë dhe të fundit të këtyre sesioneve 
të trajnimit rezidencial, studentët organizuan një 
seancë gjyqësore të simuluar, ku ata luajtën rolet 
e gjyqtarëve, prokurorëve dhe avokatëve.

Gjatë vitit 2023, ekipi i YIHR KS ka vazhduar të pro-
movojë platformën “E drejta jem”. Kjo platformë 
synon të fuqizojë të rinjtë në sektorin e drejtësisë, 
të ndërgjegjësojë të rinjtë për llogaridhënien dhe 
transparencën dhe të rrisë njohuritë e tyre për të 
drejtat e njeriut dhe institucionet e drejtësisë në 
Kosovë.

Platforma ofron gjithashtu një seksion ‘Raporto dhe 
Pyet’ ku publiku i gjerë mund të raportojë një rast 
ose të pyesë për një rast në të cilin të drejtat e njeriut 
janë shkelur. YIHR KS kërkon llogari nga institucio-
net përkatëse dhe i monitoron ato për veprime apo 
mosveprime lidhur me pyetjet/rastet e raportuara. 
Gjatë gjithë vitit kemi pranuar 9 raportime të cilat 
janë adresuar nga ekipi i YIHR KS tek institucionet 
përkatëse. Në disa raste, YIHR KS ka mundur të kri-
jojë komunikim ndërmjet palëve raportuese dhe in-
stitucioneve përkatëse, ndërsa shumë qytetarë janë 
këshilluar që t’i deklarojnë pretendimet e tyre tek 
autoritetet kompetente dhe janë informuar për pro-
cedurat ligjore që mund të ndërmerren.

Raporto tani: E Drejta Jem – Platforma per Raportim 
te Padrejtesive

YIHR KS organizoi 54 Ligjërata për Drejtësi ku lig-
jërues të trajnuar mbajtën ligjërata për nxënësit 
e shkollave të mesme dhe universitetet, në të 
gjitha rajonet e Kosovës. Përmes këtyre sesione-
ve, 720 pjesëmarrës patën mundësinë të mësojnë 
më shumë rreth sistemit juridik në Kosovë dhe të 
mësojnë më shumë për të drejtat e njeriut dhe in-
stitucionet e ndryshme në Kosovë.

Gara Artistike

Gjatë këtij viti organizuam raundin e dytë të Garave 
Artistike të Drejtësisë. Artistët tanë të rinj aplikuan 
duke dorëzuar fotografitë apo videot e tyre të cilat 
pasqyronin situatën në lidhje me të drejtat e nje-
riut dhe sundimin e ligjit në vend. Ishte frymëzu-
ese të dëshmosh se si të rinjtë trajtojnë çështje kri-
tike sociale përmes shprehjes së lirë kreative. Ne i 
urojmë fituesit tanë:

Gjykimet e Simuluara në 
Nivel Kombëtar

Ditët e Hapura në Gjykatë 
në 5 Qytete

Ne i organizuam 3 gjykime të simuluara në nivel 
kombëtar të cilat mblodhën 79 studentë të juridikut 
nga të gjitha rajonet e Kosovës. Përmes pjesëmar-
rjes së tyre në këtë aktivitet, pjesëmarrësit patën 
mundësinë të thellojnë njohuritë e tyre në fushën e 
të drejtave të njeriut dhe se si funksionon sistemi i 
drejtësisë. Ata patën gjithashtu mundësinë të dëg-
jojnë një aspekt më praktik të akterëve dhe proce-
durave të ndryshme të sistemit të drejtësisë, të cilat 
sipas komenteve të tyre u mungojnë shumë në stu-
dimet e tyre, pasi janë mësuar me të mësuarit më 
formal dhe të bazuar në qasje teorike në fakultetet 
e tyre.

Për më tepër, vizitat nëpër gjykata ishin pjesë e pro-
gramit, që për shumë prej studentëve ishte hera e 
parë që i vizitonin.

Organizuam Ditët e Hapura në Gjykatë në 5 qytete 
të ndryshme: Ferizaj, Prishtinë, Prizren, Gjakovë dhe 
Vushtrri ku 165 studentë patën mundësi të mësojnë 
më shumë për rolet dhe përgjegjësitë e profesion-
istëve ligjorë në sistemin e drejtësisë së Kosovës. 
Ata dëgjuan dhe diskutuan me panele të përbëra 
nga një gjyqtar, avokat dhe prokuror.

Ditët e hapura të gjykatës ishin ngjarje shumë inter-
aktive dhe informuese, duke u ofruar studentëve një 
kuptim të drejtpërdrejtë të punës së përditshme dhe 
sfidave me të cilat përballen profesionistët ligjorë.

Muralet e Drejtësisë
Në vazhdimësi kemi përdorur dhe inkurajuar format 
e artit për rritjen e ndërgjegjësimit për drejtësinë so-
ciale. Sidomos përmes Muraleve tona të Drejtësisë, 
ne kemi shndërruar 6 shkolla në hapësira të sigurta 
dhe fuqizuese. Dy nga këto murale janë punuar në 
Prishtinë, ndërsa pjesa tjetër në Prizren, Mitrovicë, 
Pejë dhe Partesh. Këto murale të pikturuara bukur 
nga artisti NONE, shërbejnë si përkujtim dhe me-
sazh për rëndësinë e drejtësisë dhe të drejtave të 
njeriut.

Shikoni videon për një pasqyrë të shkurtër: YIHR 
Kosovo (@yihr_ks) • Instagram photos and videos 

Modeli i Kombeve të Bashkuara

19 studentë nga universitete të ndryshme të 
Kosovës u mblodhën në një simulim të Modelit të 
Kombeve të Bashkuara! Ata u angazhuan në dis-
kutime diplomatike, ku shfaqën aftësi të jashtëza-
konshme negociuese dhe për zgjidhje të prob-
lemeve, duke demonstruar njohuri të thella për 
çështjet globale.

Simulimi i Kombeve të Bashkuara, veçanërisht 
i Këshillit për të Drejtat e Njeriut, trajtoi temën e 
luftës aktuale në Ukrainë, mbi të cilën delegatët 
bënë një hulumtim të plotë përpara se të merrnin 
qëndrim për të debatuar dhe negociuar.

Ky aktivitet na la shumë përshtypje dhe na mahn-
iti nga përkushtimi, njohuria dhe diplomacia e 
pjesëmarrësve tanë të cilët tregojnë potencial të 
jashtëzakonshëm si liderë të ardhshëm të Kosovës!

Kurs Trajnimi me Mësimdhënës 
të Edukatës Qytetare

Mësimdhënësit e shkollave fillore dhe të mesme 
nga Gjakova dhe Prishtina kanë përfituar nga Kursi 
ynë i Trajnimit për Mësimdhënësit e Edukatës Qytet-
are. Ne mblodhëm gjithsej 39 mësimdhënës në dy 
kurse të veçanta trajnimi. Përmes diskutimeve ak-
tive dhe sesioneve të shkëmbimit të informacionit, 
edukatorët fituan njohuri të vlefshme në aspektet 
themelore të të drejtave të njeriut dhe morën një 
pasqyrë gjithëpërfshirëse të sistemit të drejtësisë në 
kontekstin e Kosovës.

Shkolla Alternative për 
të Drejtat e Njeriut - 
Edicioni i 5-të
Shkolla 8-ditore rezidenciale Alternative për të Dre-
jtat e Njeriut mblodhi me sukses 22 studentë në Edi-
cionin e 5-të të saj. Objektivi kryesor i shkollës ishte 
të zhvillonte njohuritë dhe aftësitë e të menduarit 
kritik të studentëve të rinj të shkencave sociale, nga 
universitetet publike dhe private, së bashku me ak-
tivistët e të drejtave të njeriut.

Shkolla Alternative për të Drejtat e Njeriut eksploroi 
një gamë të gjerë temash, duke filluar me të drejtat 
e njeriut si temë themelore. Studentët mësuan nga 
figura të nderuara, ndër të tjera Albert Zogaj, Alban 
Krasniqi, Prof. Mateusz Piatkowski, Habit Hajredini, 
Prof. Bekim Sejdiu dhe Prof. Robert Muharremi.

Vizitat në terren përbënin një pjesë jetike të trajnimit, 
duke u mundësuar pjesëmarrësve të fitojnë njohuri 
praktike nga institucionet si Zyra e Avokatit të Pop-
ullit, Zyra e Këshillit të Evropës në Prishtinë, Kuvendi 
i Kosovës dhe ekspozita “Na ishte njëherë që kur-
rë mos qoftë” nga Fondi për të Drejtën Humanitare 
në Kosovë, duke përkujtuar 1133 fëmijët që humbën 
jetën gjatë luftës në Kosovë.

Trajnimi mbuloi gjithashtu çështje të rëndësishme 
specifike shoqërore, siç janë të drejtat LGBTQI+, të 
drejtat e grave, të drejtat e komuniteteve joshumicë 
dhe liria e medias.

Diskutimet u pasuruan nga kontributet e folësve 
tanë të ftuar si Blert Morina, Adelina Rose, Flutura 
Kusari dhe Saranda Ramaj.

Përfundimi me 
sukses i projektit 
“Të rinjtë për Drejtësi”

Konferenca përmbyllëse

Konferenca përmbyllëse e projektit “Të rinjtë për 
Drejtësi” u mbajt më 6 dhjetor 2023 dhe mblodhi 
më shumë se 100 aktivistë, akterë, përfaqësues 
institucionalë, vendorë dhe ndërkombëtarë. Një-
kohësisht, konferenca shënoi hapjen e edicionit 
të 10-të të Javës së të Drejtave të Njeriut. Pikat 
kryesore të kësaj konference ishin rreth suksesit 
të projektit “Të rinjtë për Drejtësi” dhe problemit 
të përhapur të gjuhës së urrejtjes, me një theks 
të veçantë në nxitjen e bashkëpunimit ndërinsti-
tucional midis akterëve brenda sistemit të dre-
jtësisë për të parandaluar dhe luftuar në mënyrë 
proaktive rastet e gjuhës së urrejtjes.

Znj. Elvana Shala, Ambasadore e Vullnetit të Mirë 
në Kosovë, moderoi konferencën, e cila u përcoll 
me fjalime kryesore, duke filluar me znj. Marigona 
Shabiu, Drejtoreshë Ekzekutive e YIHR KS.

Fjalimet tjera u mbajtën edhe nga z. Albin Kur-
ti, Kryeministri i Kosovës, SH.T. Jeffrey Hovenier, 
ambasadori i SHBA-së në Kosovë dhe z. Tankut 
Soykan, Zëvendës Shef i Zyrës së Këshillit të Ev-
ropës në Prishtinë.

Për të pasuruar më tej diskursin, një panel dis-
kutimi, i moderuar nga znj. Jeta Xharra, Kryetare e 
BIRN, mblodhi pjesëmarrës të dalluar duke përf-
shirë z. Naim Qelaj, Avokat i Popullit, z. Ramadan 
Ahmeti nga Policia e Kosovës, z. Ahmet Imami nga 
Këshilli Gjyqësor i Kosovës, dhe znj. Rajmonda Syl-
bije nga CSGD Kosova.

Nol Musa, aktivist dhe përfitues i YIHR KS, e mbylli 
konferencën me fjalimin e tij duke theksuar përvo-
jën e tij me punën tonë dhe nevojën për më shumë 
iniciativa të ngjashme për promovimin e drejtësisë 
dhe aktivizmit!

Shikoni videon e krijuar për të festuar të përfun-
dimit me sukses të projektit 5-vjeçar “Të rinjtë për 
Drejtësi” me qindra aktivitete të realizuara dhe më 
shumë se 6000 përfitues!

YIHR Kosovo (@yihr_ks) • Instagram photos and 
videos

“Avancimi i të Drejtave të 
Njeriut: Fuqizimi i OSHC-ve dhe 
Studentëve për Ndryshime 
Pozitive në Kosovë”

Takimet e Komitetit Koordinues 
të Rrjetit për të Drejtat e Njeriut 
(HRN)

Takimi Konsultativ për Raportin 
e Përbashkët të OSHC-ve

Projekti

Ky projekt mbështetet nga UNMIK-u dhe synon të 
bashkojë organizatat e shoqërisë civile dhe aktiv-
istët e tjerë, dhe përmes forcimit të kapaciteteve 
të tyre, të promovojë dhe avokojë për të drejtat e 
njeriut për të gjithë dhe të kontribuojë në rritjen e 
transparencës dhe llogaridhënies së institucioneve 
shtetërore. Për më tepër, projekti synon të mbësht-
esë studentët e fakultetit juridik, vendor dhe ndër-
kombëtarë, përmes një programi Master për të Dre-
jtat e Njeriut, të Drejtën Penale Ndërkombëtare, dhe 
Drejtësinë Tranzicionale, si dhe përmes Qendrës për 
Studime Klinike.

Gjatë vitit 2023, përfaqësuesit e Komitetit Koordi-
nues të Rrjetit për të Drejtat e Njeriut morën pjesë 
në dy takime për të hartuar kornizën për Raportin e 
5-të të përbashkët të të Drejtave të Njeriut të OS-
HC-ve, i cili do të publikohet në vitin 2024 dhe për të 
diskutuar mbi vazhdimin e punës së HRN. Publikimi i Raportit vjetor të OShC-ve për të Drejtat 

e Njeriut është një vlerësim që publikohet çdo vit 
nga Rrjeti për të Drejtat e Njeriut. Për të mbledhur 
të dhëna nga organizatat e shoqërisë civile, YIHR 
KS organizoi tre takime konsultative në vitin 2023 
për të diskutuar strukturën dhe përmbajtjen e 
raportit për vitin 2024 dhe për të identifikuar fushat 
më kritike që duhen trajtuar.

Lexoni dhe mësoni më shumë përmes faqes zyr-
tare të Rrjetit: Rreth nesh - HRN (humanrightsnet-
work.net)

Konferenca e Lansimit të 
Raportit të 4-të të Përbashkët 
vjetor të të Drejtave të Njeriut 
nga OSHC-të për vitin 2022
Në maj 2023, u organizua eventi lansues i Raportit 
të katërt të përbashkët vjetor të të Drejtave të Nje-
riut të OSHC-ve për vitin 2022. Ky event mblodhi 
përfaqësuesit e organizatave të shoqërisë civi-
le, mediave dhe institucioneve në një diskutim të 
frytshëm në Prishtinë. Gjatë aktivitetit u prezantua 
raporti dhe rekomandimet iu drejtuan institucione-
ve dhe autoriteteve shtetërore kompetente që 
ishin të pranishme në event.  

Lexoni raportin e plotë këtu 

Report-ENG-FINAL-5.10.2023.pdf (yihr-ks.org)

Punëtori për Ngritjen e 
Kapaciteteve për OSHC-të

Tryezë Diskutimi për Deklaratën 
Universale të të Drejtave të Njeriut

Për të rritur kapacitetet profesionale të organiza-
tave bazë dhe të tjera të shoqërisë civile, YIHR KS 
organizoi një punëtori për ngritjen e kapaciteteve 
në Prishtinë. Gjatë punëtorisë, përfaqësuesit e or-
ganizatave patën rastin të mësojnë më shumë për 
të drejtat e njeriut në përgjithësi dhe njëkohësisht iu 
prezantua metodologjia me tregues për vlerësimin 
e gjendjes së të drejtave të njeriut në Kosovë.

YIHR KS shënoi 75 vjetorin e Deklaratës Universale 
të të Drejtave të Njeriut (DUDNJ) me një Tryezë Di-
skutimi, në bashkëpunim me Zyrën për Qeverisje 
të Mirë. Më shumë se 50 të ftuar nga institucione, 
OSHC dhe organizata ndërkombëtare morën pjesë 
në ngjarjen e cila u mbajt në ndërtesën e Qeverisë.

Diskutimi theksoi rëndësinë e DUDNJ, si dhe vuri 
në pah nevojën për një koordinim dhe bashkëpun-
im më të mirë institucional për të përmirësuar më 
tej zbatimin e situatës së të drejtave të njeriut në 
Kosovë.

Folësit kryesorë në këtë ngjarje të rëndësishme 
ishin: Znj. Caroline Ziadeh - Përfaqësuese Speciale 
e Sekretarit të Përgjithshëm dhe Shefe e UNMIK-ut 
në Kosovë; Emilija Redžepi - Zëvendës Kryeministre 
e Kosovës; Marigona Shabiu - Drejtoreshë Ekzeku-
tive e YIHR KS; z. Naim Qelaj – Avokat i Popullit; Gjyl-
jeta Mushkolaj – Profesoreshë e Fakultetit Juridik; 
dhe znj. Eranda Zekaj – përfaqësuese e Institutit të 
Kosovës për Drejtësi (IKD).

13

https://yihr-ks.org/wp-content/uploads/2023/05/Report-ENG-FINAL-5.10.2023.pdf
https://edrejtajem.org/
https://edrejtajem.org/
https://edrejtajem.org/


Reagimet Publike 
të Rrjetit për të 
Drejtat t Njeriut 
(HRN)

Gjatë vitit 2023, Rrjeti për 
të Drejtat e Njeriut ka nx-
jerrë 5 reagime publike për 
veprime të paligjshme/
diskriminuese të individëve 
dhe institucioneve.

Deklaratë: 
Rasti Klan Kosova

Reagim ndaj mbishkrimeve 
anti-LGBTQ+

Reagim ndaj gjuhës fyese 
dhe të pahijshme të 
kryetarit të Komunës së 
Rahovecit, z.Smajl Latifi

Deklaratë Pasuese: 
Rasti Klan Kosova

Reagim ndaj gjuhës 
poshtëruese të përdorur 
nga deputetja Valentina 
Bunjaku-Rexhepi gjatë 
seancës së Kuvendit të 
Kosovës

1

4

5
2

3

Si organizata anëtare të Rrjetit për të Drejtat e Nje-
riut (HRN), jemi jashtëzakonisht të shqetësuar me 
vendimin e fundit të Ministrisë së Industrisë, Ndër-
marrësisë dhe Tregtisë (MINT), përkatësisht Agjen-
cisë për Regjistrimin e Bizneseve të Kosovës (ARBK), 
për pezullimin e certifikatës së biznesit të Kompa-
nisë Tregtare “Klan Kosova” SH.P.K., pjesë e së cilës 
është edhe televizioni publik Klan Kosova.

Lexoni deklaratën e plotë këtu: Deklaratë: Rasti ndaj 
Klan Kosova Si... - Human Rights Network | Facebook
Si... - Human Rights Network | Facebook

Organizatat anëtare të Rrjetit për të Drejtat e Nje-
riut (HRN) u bëjnë thirrje institucioneve të drejtë-
sisë që të hetojnë menjëherë rastin e grafiteve të 
shkruara në oborrin e Universitetit të Prishtinës 
“Hasan Prishtina” me thirrje për vrasjen e per-
sonave LGBTIQ+.

Lexoni deklaratën e plotë këtu: REAGIM Organi-
zatat anëtare të Rrjetit për... - Human Rights Net-
work | Facebook

Lexoni reagimin e plotë këtu: Reagim ndaj gjuhës 
fyese dhe të pa... - Human Rights Network | Face-
book

Si organizata anëtare të Rrjetit për të Drejtat e Nje-
riut (HRN), dënojmë ashpër vendimin e fundit të 
Komisionit të Ankesave të Ministrisë së Industrisë, 
Ndërmarrësisë dhe Tregtisë (MINT) për mbylljen e 
Kompanisë Tregtare “Klan Kosova” SH.P.K., medie e 
pavarur.

Lexoni deklaratën e plotë këtu: Deklaratë: Rasti ndaj 
Klan Kosova Si... - Human Rights Network | Facebook

Rrjeti për të Drejtat e Njeriut (HRN) dënon ashpër 
gjuhën poshtëruese të përdorur dje, më 22 qer-
shor 2023, gjatë seancës së Kuvendit të Kosovës 
nga deputetja Valentina Bunjaku-Rexhepi, e cila 
është edhe anëtare e Komisionit për të Drejtat 
dhe Interesat e Komuniteteve dhe Kthim.

Lexoni reagimin e plotë këtu: Reagim ndaj gjuhës 
poshtëruese të përdorur... - Human Rights Net-
work | Facebook

Programi Master: “Të Drejtat e Nje-
riut, e Drejta Penale Ndërkombëtare 
dhe Drejtësia Tranzicionale”

Kurs Trajnimi me Studentë 
të Fakultetit Juridik

Ligjërata për të Drejtat e Njeriut 
në Shkolla ​​Fillore

YIHR KS po mbështet programin Master “Të drejtat 
e njeriut, e drejta penale ndërkombëtare dhe drejtë-
sia tranzicionale” të themeluar nga Fakulteti Juridik, 
Universiteti i Prishtinës “Hasan Prishtina”. Ky është 
programi i parë master në Kosovë që regjistron stu-
dentë ndërkombëtarë me orar të rregullt. YIHR KS 
ofron bursa për 5 studentë ndërkombëtarë, duke 
mbështetur programin me profesorë ndërkom-
bëtarë të cilët do të sjellin përvojën e tyre ndërkom-
bëtare në Kosovë. Ne kemi nënshkruar një MiM me 
Fakultetin Juridik për të koordinuar më mirë zbatimin 
e këtij komponenti në praktikë.

Dhjetë studentë të fakulteteve juridike nga univer-
sitete të ndryshme, publike dhe private, në Kosovë, 
patën mundësinë të ndërtojnë kapacitetet e tyre në 
të folurit publik dhe ligjërata për të drejtat e njeriut, 
sundimin e ligjit dhe sistemin e drejtësisë për nx-
ënësit e shkollave fillore. Gjatë trajnimit, pjesëmar-
rësit u informuan dhe mësuan se si të zbatojnë 
Programin e Edukimit për të Drejtat e Njeriut për të 
Rinjtë. Për më tepër, ata fituan njohuri dhe shkath-
tësi në të folurit publik dhe u ligjëruan nxënësve të 
shkollave fillore për të drejtat e njeriut dhe sistemin 
e drejtësisë në Kosovë.

Pas trajnimit për të folurit publik dhe ligjëratat për 
të drejtat e njeriut, 10 studentë të drejtësisë zhvil-
luan një seri prej 15 ligjëratash në komunat e syn-
uara për t’u ofruar të rinjve njohuri thelbësore për 
të drejtat e tyre dhe qasjen në drejtësi. Nxënësit 
e rinj të shkollave fillore patën mundësinë të an-
gazhohen me përfaqësues të gjykatës dhe të fi-
tojnë njohuri praktike në procedurat gjyqësore. 
Duke nxitur të mësuarit eksperimental dhe dis-
kutime kuptimplota, këto ligjërata dhe vizita në 
gjykata fuqizuan të rinjtë që të merrnin pjesë ak-
tive në jetën qytetare dhe të ngrisnin vetëdijen 
për drejtësinë.

Fuqizimi i të Rinjve: Rritja e 
Sundimit të Ligjit dhe Edukimi 
për të Drejtat e Njeriut në 
Shkolla

Projekti

Ky projekt mbështetet nga EULEX-i dhe synon të 
fuqizojë të rinjtë e moshës 13-14 vjeç, që banojnë 
në Kosovë, duke shtuar njohuritë e tyre, aftësitë 
e të menduarit kritik dhe aftësitë e tyre për të 
kërkuar në mënyrë aktive drejtësi. Për më tepër, 
projekti synon të ngrisë aftësitë e mësuesve të 
shkollave fillore për të ofruar në mënyrë efek-
tive programin e edukimit për të drejtat e njeriut 
brenda klasave të tyre. Ky program, i zhvilluar nga 
YIHR KS dhe i akredituar nga Ministria e Arsimit, 
Shkencës, Teknologjisë dhe Informacionit synon 
t’i pajisë studentët me njohuri thelbësore për të 
drejtat e njeriut.

Ditët e Hapura në Gjykatë
Pas ligjëratave, studentët patën mundësinë t’i vizito-
jnë Gjykatat Themelore në rajonet e tyre përkatëse. 
Rreth 530 studentë përfituan nga 5 ditët e gjykat-
ave të hapura. Në këto vizita ata fituan njohuri të 
vlefshme për rolet e gjyqtarëve, prokurorëve dhe 
avokatëve, duke i kuptuar më mirë procedurat gjy-
qësore. Gjithashtu, gjatë këtyre vizitave ne orga-
nizuam diskutime me përfaqësues të gjykatave, 
duke trajtuar aspekte të ndryshme si procedurat, 
të drejtat dhe përgjegjësitë e palëve të përfshira në 
seancat gjyqësore.

Objektivat e këtyre aktiviteteve ishin të dyfishta. Së 
pari, ata synuan t’i pajisnin të rinjtë me njohuri për 
të drejtat e tyre dhe qasjen në drejtësi, duke nxitur 
transparencën dhe besimin tek gjykatat. Së dyti, ata 
synuan t’i rrisin kapacitetet e gjykatave për t’u an-
gazhuar me të rinjtë dhe për të promovuar një kup-
tim më të mirë të funksionimit të tyre.

Kurs Trajnimi me Mësimdhënës 
Të Edukatës Qytetare
Kursi i Trajnimit me Mësimdhënësit e Edukatës 
Qytetare ishte një trajnim 5-ditor i cili mblodhi 15 
mësimdhënës të shkollave fillore nga komunat 
e Fushë Kosovës, Shtimes, Vitisë, Prishtinës dhe 
Prizrenit dhe ishte i dizajnuar mbi temat e të dre-
jtave të njeriut, sistemit të drejtësisë dhe qasjes 
në drejtësi. Këta edukatorë të përkushtuar patën 
mundësinë të zhyten në aspektet praktike të më-
simdhënies së neneve ligjore për nxënësit e tyre 
dhe të mësojnë se si të hulumtojnë dhe të sjellin 
raste të jetës reale në klasë për diskutime. Trajnimi 
është dizajnuar në bazë të manualit “Programi për 
Edukimin për të Drejtat e Njeriut për të Rinjtë”, i cili 
është hartuar nga YIHR KS.

Kundër Gjuhës së Urrejtjes në 
Ballkanin Perëndimor

Projekti

Gjuha kundër urrejtjes në Ballkanin Perëndimor 
është një projekt rajonal i mbështetur nga CRD që 
trajton gjuhën e urrejtjes në media ndaj grupeve 
më të margjinalizuara. Ideja kryesore e këtij projekti 
është monitorimi dhe regjistrimi i gjuhës së urrejtjes 
në Ballkanin Perëndimor si dhe rritja e njohurive për 
njohjen dhe raportimin e gjuhës së urrejtjes përmes 
avokimit publik dhe rrjedhës së informacionit.

Koordinim i Rregullt me ​​
Mekanizmat Kombëtarë 
Mbrojtës

Debat i Hapur për Gjuhën e 
Urrejtjes me Studentët

YIHR KS takoi përfaqësuesit e institucioneve 
publike dhe diskutoi për gjuhën e urrejtjes 
ndaj grupeve të margjinalizuara në Kosovë, 
veçanërisht ndaj komunitetit LGBTQIA+. Ko-
muniteti LGBTQIA+ është përballur me shumë 
gjuhë të urrejtjes gjatë gjithë vitit, veçanërisht 
gjatë Festivaleve Dokufest dhe Anibar. Gjatë 
vitit 2023, YIHR KS u takua me Kryeministrin 
e Kosovës, Institucionin e Avokatit të Popul-
lit dhe drejtorin e Zyrës për Qeverisje të Mirë. 
Gjatë takimeve u diskutua për gjendjen e të 
drejtave të njeriut në Kosovë në përgjithësi, si 
dhe për gjuhën e urrejtjes dhe diskriminimin 
ndaj shumicës së grupeve të margjinalizuara. 
I kemi bërë thirrje institucioneve që të dëno-
jnë gjuhën e urrejtjes ndaj këtyre grupeve dhe 
të reagojnë publikisht ndaj gjuhës së urrejtjes 
së përhapur në Kuvendin e Kosovës gjatë se-
ancës kur po diskutohej për draft Kodin Civil.

YIHR KS organizoi një debat të hapur para 
rreth 20 studentëve të universitetit për të 
trajtuar gjuhën e urrejtjes dhe diskriminimin 
në Kosovë. Ky aktivitet u organizua në bash-
këpunim me Fakultetin Juridik të Universitetit 
të Prishtinës. Paneli i diskutimit ishte i përbërë 
nga përfaqësues nga Institucioni i Avokatit të 
Popullit dhe organizata D4D.

Regjistrimi i Rasteve 
të Gjuhës së Urrejtjes

Publikimi i të Dhënave Statistikore 
Grafike për Rastet e Regjistruara të 
Gjuhës së Urrejtjes

Nga janari deri në nëntor 2023 YIHR KS ka regjistru-
ar rastet më të dukshme të gjuhës së urrejtjes ndaj 
grupeve të margjinalizuara në Kosovë. Të gjitha ras-
tet e lartpërmendura të gjuhës së urrejtjes që kemi 
monitoruar kanë qenë ndaj komunitetit LGBTQIA+, 
grave dhe pjesëtarëve të komuniteteve joshumicë 
në Kosovë. Rastet e regjistruara janë marrë nga arti-
kujt e mediave online.

Në vitin 2023, YIHR KS prodhoi dy infografika infor-
mative mbi situatën e gjuhës së urrejtjes në Kosovë. 
Infografika ka pasqyruar statistikat e mbledhura nga 
YIHR KS. Infografika e parë është publikuar në fund 
të majit për periudhën janar 2023 deri në maj 2023. 
Infografika e dytë ka mbuluar periudhën qershor - 
nëntor 2023 dhe është publikuar gjatë Javës së të 
Drejtave të Njeriut - edicioni i 10-të.

Linku i infografikës së parë:

 Linku i infografikut të dytë:

Situata me... - Youth Initiative for Human Rights 
- Kosovo (YIHR KS) | Facebook

Hate... - Youth Initiative for Human Rights - Koso-
vo (YIHR KS) | Facebook

Programi për Fuqizimin e Rinisë

Hapësira për Aktivizëm 
(Activism Hub)
YIHR KS lansoi për herë të parë Hapësirën për Aktiv-
izëm në hapësirat e saj të zyrave në vitin 2022, gjatë 
Javës së të Drejtave të Njeriut. Qendra e Aktivizmit 
është një hapësirë ​​e hapur, miqësore për të rinjtë 
dhe e lirë për t’u përdorur nga të gjithë aktivistët.

Pajtimi dhe Transformimi 
i Konflikteve (RCT)

Projekti

Qëllimi i aktivitetit të Pajtimit dhe Transformim-
it të Konflikteve (RCT) në Kosovë është të adreso-
jë nevojat aktuale të pajtimit ndërmjet grupeve të 
ndryshme etnike në Kosovë në nivel individual, ko-
muniteti dhe institucional. Aktiviteti për Pajtimin dhe 
Transformimin e Konflikteve zbatohet nga Commu-
nity Building Mitrovica dhe partnerët nga Iniciativa 
e Re Sociale dhe Nisma e të Rinjve për të Drejtat e 
Njeriut – Kosovë.

Punëtoritë e Rrethit të Kohezionit

Punëtoria e RrK në Prishtinë

Punëtoria e RrK në Pejë

Në shkurt, u organizua punëtoria e Rrethit të Ko-
hezionit në Prishtinë, e cila mblodhi 17 pjesëmar-
rës nga komuniteti shqiptar, komuniteti serb i 
Kosovës dhe komuniteti rom i Kosovës. Punëtoria 
kishte për qëllim diskutimin e dy iniciativave që do 
të nxisnin pajtimin dhe do të bashkonin të rinj me 
prejardhje të ndryshme etnike për të zgjeruar dia-
logun ndërkulturor mes tyre.

Në nëntor, në Pejë u organizua punëtoria e Rrethit 
të Kohezionit. Ne ftuam disa përfaqësues të OJQ-
ve, këshilleve rinore dhe aktivistë nga Peja dhe 
rajoni i saj për të marrë pjesë në punëtori. Morën 
pjesë 14 pjesëmarrës nga komunitetet etnike duke 
përfshirë komunitetet serb, boshnjak, egjiptian 
dhe rom në Kosovë.

LEXO TREGIMIN E PLOTË TË SUKSESIT:

Building unity one step at a time: Peja’s Cohesion 
Circle - RCT Kosovo 

Iniciativat e Rrethit të Kohezionit

Nisma e RrK “Tubimi social”

Nisma e RrK “Poezi+Koncert”

Gjatë muajit mars, anëtarët e Rrethit të Kohezionit 
në Prishtinë planifikuan dhe organizuan me kujdes 
iniciativën e tyre të parë. Ngjarja ishte një sukses i 
madh dhe bëri bashkë 46 pjesëmarrës nga komu-
nitete të ndryshme etnike, me 27 pjesëmarrës nga 
komunitete të ndryshme etnike në Kosovë dhe 
nga vende ndërkombëtare si Irlanda, Gjermania 
dhe Britania e Madhe. Nisma shfaqi fuqinë e di-
versitetit dhe unitetit, me të pranishmit të lirë për 
t’u bashkuar me diskutimet e hapura të ndara në 
tri pjesë: “Ndani historinë tuaj”, “Poezia dhe librat” 
dhe “Ushqimi”.

 LEXO TREGIMIN E PLOTË TË SUKSESIT:  Cohesion 
Circle Initiative – Social Gathering - RCT Kosovo

Nisma e dytë e Rrethit të Kohezionit u zhvillua në 
prill në Qendrën Muzikore Defy Them. Aktiviteti 
u ndoq nga më shumë se 100 pjesëmarrës nga 
përkatësi të ndryshme etnike. Mbrëmja filloi me 
lexime magjepsëse poezish, të përkthyera në tri 
gjuhë - shqip, serbisht dhe rome. Shfaqja vazhdoi 
me fëmijët e talentuar të qendrës “Music for All” 
në fshatin Plemetin, studentët bateristë dhe ben-
din dinamik “Nuclear Doom”, pjesë e shkollës Defy 
Them.

LEXO STORJEN E PLOTË TË SUKSESIT: Poetry + 
Concert Event – CC Initiative – April 2023 - RCT 
Kosovo 

Iniciativa e RrK “Vizita kulturore”

Zhvillimi dhe Rishikimi i Kurrikulave/
Programeve të Arsimit Joformal

Iniciativa e tretë e Rrethit të Kohezionit bëri së 
bashku 80 të rinj nga Mitrovica dhe Peja. Vizita 
kulturore filloi me një xhiro të qytetit rreth qendrës 
së Pejës. Më pas shkuam për të vizituar xhaminë 
në qendër të qytetit dhe për të mësuar për his-
torinë e saj. Vizita kulturore vazhdoi në Manastirin 
e Deçanit Visoki. Vizita ishte një përvojë e mrekul-
lueshme për të gjithë pjesëmarrësit pasi ishte hera 
e parë që shumica e pjesëmarrësve vizituan një 
manastir apo objekte kulturore në Pejë.

LEXO TREGIMIN E PLOTË TË SUKSESIT: Bridging 
cultures, building friendships: A cultural visit unites 
youth in Peja/Peć - RCT Kosovo

YIHR KS promovoi Manualin mbi Edukatën Qytet-
are për Paqe në shtator. Eventi kishte për qëllim 
promovimin e Manualit te akterë të ndryshëm, 
OJQ, mësues, trajnerë dhe aktivistë. Manuali do të 
shërbejë si një mjet kryesor për nxitjen e hapave 
të sigurt në këtë fushë të rëndësishme. Lansimi i 
manualit u pasua nga një panel diskutimi nga tra-
jnerë të cilët patën mundësinë ta përdorin man-
ualin në trajnimin e tyre. Për më tepër, ngjarja u 
pasurua më tej me një lidhje virtuale me Nevena 
Radosavljevic, e cila është redaktore e Manualit 
për Edukatën Qytetare për Paqe.

LEXO STORJEN E PLOTË TË SUKSESIT:

Unveiling the Path to Peace: Civic Peace Educa-
tion Manual Promotion - RCT Kosovo

Kampi i Paqes për të Rinjtë

Kampi i Paqes për të Rinjtë mblodhi 20 të rinj me 
prejardhje të ndryshme etnike për të mësuar rreth 
ndërtimit të paqes, pajtimit, transformimit të konf-
likteve dhe dialogut ndërkulturor. Gjatë këtyre tri 
ditëve, pjesëmarrësit me prejardhje etnike shqip-
tare, serbe, boshnjake, turke, rome dhe egjiptiane 
patën mundësinë të mësojnë, të shoqërohen dhe 
të krijojnë një hapësirë ​​të sigurt për transformimin 
e konflikteve mes tyre. Kampi u fokusua në tema 
që lidhen me ndërtimin e paqes dhe theksoi punën 
ekipore, komunikimin paqësor dhe bashkëpun-
imin. Pjesëmarrësit erdhën me ide të ndryshme 
duke trajtuar sfidat me të cilat po përballen të 
rinjtë dhe vendosën ta shënojnë Ditën Ndërkom-
bëtare të Rinisë duke u fokusuar në shëndetin 
mendor të të rinjve për të rritur ndërgjegjësimin 
për këtë temë të rëndësishme për mirëqenien e të 
gjithë të rinjve.

Takimet Dypalëshe

YIHR KS mbajti takime të ndryshme me akterë 
të ndryshëm për të prezantuar dhe promovuar 
Manualin mbi Edukatën Qytetare për Paqe. Ndër 
akterë tjerë, ne u takuam me njerëz nga fusha të 
ndryshme; si gazetarë, aktivistë (nga komuniteti 
shqiptar dhe komuniteti serb i Kosovës), organiza-
ta joqeveritare, përfaqësues nga qeveria, pronarë 
biznesesh, etj. Gjatë këtyre takimeve, ekipi i YIHR 
KS diskutoi nevojat ekzistuese të pajtimit ndërmjet 
grupeve të ndryshme etnike në Kosovë në nivel 
individual, komunitar dhe institucional.

“Biblioteka e Gjallë” - 
Punëtoritë e Rrëfimit
Punëtoritë e rrëfimit synojnë të angazhojnë dhe 
ndihmojnë të rinjtë në shprehjen e vizionit të tyre. 
Në Prishtinë janë mbajtur dy punëtori të tilla. Gjatë 
muajit janar organizuam eventin e parë Living Li-
brary, i cili mblodhi me sukses 18 nxënës nga shkolla 
e mesme e Prishtinës dhe të rinj nga Spanja, Sllove-
nia, Italia, Anglia dhe Holanda. Pjesëmarrësit patën 
rastin të dëgjojnë për përvojat e dy të rinjve serbë 
nga Graçanica dhe historitë e tyre të aktivizmit.

Punëtoria e dytë u mbajt gjatë muajit maj, e cila 
përkoi me festimet e javës së bibliotekës. Kjo ng-
jarje ofroi një platformë të shkëlqyer për të shfaqur 
projektin në tërësi dhe aktivitetet e tij të ndryshme. 
Në këtë ngjarje morën pjesë tre aktivistë të rinj të 
shquar si folës, Agon Rexhepi nga komuniteti shqip-
tar i Kosovës, Alisan Skenderi nga komuniteti rom 
dhe Andjelija Vucinic nga komuniteti serb i Kosovës. 
Përafërsisht 40 pjesëmarrës morën pjesë në aktivi-
tet, duke u angazhuar në mënyrë aktive me narra-
tivat frymëzuese të ndara nga folësit. Publiku pati 
mundësinë të bënte pyetje dhe të reflektonte mbi 
jetën e vet, duke nxitur shkëmbime kuptimplota 
që rritën përvojën e përgjithshme. Aktiviteti Liv-
ing Library qëndron si një dëshmi e rëndësisë së 
angazhimit dhe bashkëpunimit të komunitetit në 
promovimin e ndryshimeve shoqërore dhe unitetit 
brenda Kosovës.

Nxitja e Qasjeve të Reja për 
Pajtimin e të Rinjve

Projekti

Qëllimi i projektit Nxitja e qasjeve të reja për pajtimin 
e të rinjve është të përmirësojë dialogun dhe bash-
këpunimin ndërkulturor ndërmjet të rinjve me pre-
jardhje të ndryshme etnike si dhe të sfidojë diskur-
sin publik të njëanshëm dhe etno-nacionalist lidhur 
me të kaluarën e Kosovës dhe ta pasurojë atë me 
histori dhe përvoja personale të njerëzve. Ky projekt 
mbështetet nga National Endowment for Democra-
cy - NED.

Punëtoritë “Iniciative 
Rinia Përkujton”

Ekskursionet

Në vitin 2023, YIHR KS organizoi dy Punëtori të 
Rrëfimit të cilat bënë bashkë rreth 40 të rinj të 
ndryshëm për të mësuar rreth teknikave të rrëfim-
it, intervistave dhe rëndësisë së dokumentimit të 
përvojave të luftës. Këta të rinjë gjithashtu disku-
tuan mbi përfitimet e përdorimit të këtyre formave 
kreative të shprehjes në trajtimin e proceseve të 
së kaluarës.

Krahas aktiviteteve të ndryshme, gjatë punëtorisë 
vizituam edhe memorialin në Staro Gracko dhe 
shtëpinë e Muqollit në vendin e masakrës së 
Poklekut. Këto vizita emocionale dhe edukative 
i përcollëm me seanca reflektimi. Vizitat treguan 
rëndësinë e dokumentimit të historive personale 
dhe sfidimit të narrativave dominuese rreth luftës.Pas punëtorisë së rrëfimit, për të mësuar më tej 

rreth komuniteteve të ndryshme etnike dhe jetesës 
së tyre, organizuam 2 vizita në terren. Ekskursionin e 
parë e filluam me një vizitë në qytetin e Prizrenit, e 
më pas vazhduam për në Graçanicë. Një moment i 
rëndësishëm i ditës ishte takimi me aktivistë të ndry-
shëm nga rajoni dhe vizita e Young Active Gracanica 
për të mësuar rreth punës që ata po bëjnë, veçanër-
isht në lidhjen e komuniteteve.

Filluam ekskursionin tonë të dytë në Pejë, ku shkuam 
për të marrë pjesë në Festivalin e Filmave të Ani-
muar Anibar. Tema e sivjetme e festivalit Anibar ishte 
“DASHURIA” duke treguar mbështetje për komunite-
tin queer, e cila për më tepër rriti rëndësinë e kësaj 
vizite. Më pas vazhduam për në qytetin e bukur 
multikulturor të Prizrenit dhe Manastirin historik të 
Deçanit. Në përgjithësi, këto vizita ishin një përpjekje 
e madhe për përdorimin e njohurive në terren për të 
frymëzuar dhe hapur dialogun ndërkulturor!

European Solidarity 
Corps (ESC)

Takimi me Deputeten 
Britanike, Alicia Kearns

European Solidarity Corps (ESC) qëndron si një sim-
bol i unitetit dhe bashkëpunimit për të rinjtë në të 
gjithë Evropën. Lansuar nga Bashkimi Evropian, kjo 
nismë ofron mundësi për individët e moshës 18 deri 
në 30 vjeç që të përfshihen në aktivitete vullnetare 
që kontribuojnë në mirëqenien shoqërore. Në vitin 
2023, YIHR KS demonstroi një përkushtim ndaj këtij 
qëllimi të përbashkët duke dërguar 11 vullnetarë në 
organizata partnere në vende të ndryshme, duke 
përfshirë Poloninë, Italinë, Zvicrën dhe Turqinë.

Ne mirëpritëm znj. Kearns dhe ambasadorin e 
Kosovës në Mbretërinë e Bashkuar, z. Ilir Kapiti, në 
Qendrën e Aktivizmit. Zonja Kearns është kryetare 
e Komisionit të Punëve të Jashtme të Parlamen-
tit Britanik dhe avokuese e zëshme për çështjen e 
Kosovës.

Deputetja dhe ambasadori takuan aktivistë të rinj 
nga komunitete të ndryshme në Kosovë. Znj. Ke-
arns u interesua për situatën në Kosovë dhe pers-
pektivat e të rinjve lidhur me të drejtat e njeriut, të 
drejtat e grave dhe komunitetet pakicë. Ndër tem-
at e tjera u diskutua për situatën në veri të Kosovës 
dhe dialogun Kosovë-Serbi, si dhe për rolin e të 
rinjve në këto procese.

Aktivitetet në TerrenProgrami i Praktikës për 
Komunitetet Joshumicë Për të promovuar pronësinë dhe angazhimin lo-

kal mes të rinjve në rajonet e synuara, YIHR KS 
ka planifikuar një sërë aktivitetesh informuese që 
do të kryhen nga katër 4 koordinatorët tanë loka-
lë. Këto aktivitete janë formësuar si sesione infor-
muese, qëllimi kryesor i të cilave është t’i prezan-
tojnë të rinjve vendas punën dhe vlerat për të cilat 
YIHR KS qëndron dhe avokon. Në këtë mënyrë, 
ne shpresojmë t’i frymëzojmë të rinjtë në rajone 
të ndryshme që të angazhohen në komunitetet e 
tyre lokale.

Gjatë gjithë vitit janë mbajtur 14 sesione infor-
muese, ku më shumë se 50 të rinj nga komuniteti 
serb në Kosovë kanë marrë pjesë në sesionet in-
formuese. Disa nga pjesëmarrësit nga këto sesi-
one vazhduan pjesëmarrjen e tyre në aktivitete të 
ndryshme të YIHR KS, të cilat demonstruan efek-
tivitetin dhe suksesin e aktiviteteve të tilla infor-
muese.

Këtë vit Anđelija Vuçiniq iu bashkua YIHR KS si prak-
tikante. Ky program praktike u krijua si një mundë-
si për të mësuar më shumë për kujtesën kolektive, 
dhe funksionimin e OSHC-ve, për të mbështetur or-
ganizatën me aktivitete të ndryshme ditore dhe në 
përgjithësi, për të rritur kapacitetet e praktikantëve 
në fushat e tyre të interesit. Gjatë kësaj praktike, 
Anđelija punoi ngushtë në trajtimin e programit të së 
kaluarës pasi ajo është duke avokuar në mënyrë ak-
tive për pajtimin dhe ndërtimin e paqes në Kosovë.

Këtë vit shënuam një dekadë të Javës së të Drejtave të Njeriut nga data 6 deri më 10 dhjetor! 10-vjetori, 
nën sloganin “E drejta jem, jo mendimi yt personal”, u fokusua në gjuhën e urrejtjes që targeton komu-

nitetet e margjinalizuara. Përmes shumë aktiviteteve për 5 ditë diskutuam dhe ngritëm ndërgjegjësimin 
kundër gjuhës së urrejtjes. Ne gjithashtu theksuam ndikimin e gjuhës së urrejtjes në përforcimin e 

stigmës, diskriminimit dhe dhunës në mesin e komuniteteve të margjinalizuara në Kosovë. Ky edicion i 
Javës së të Drejtave të Njeriut vuri në pah parimet e të drejtave të njeriut si një grup të drejtash të pat-
jetërsueshme dhe universale. Gjuha e urrejtjes që promovohet nën justifikimin e opinioneve personale 
bie ndesh drejtpërdrejt me parimet e barazisë dhe mosdiskriminimit për të gjithë njerëzit pavarësisht 

nga identiteti i tyre. Prandaj, ky edicion theksoi se të drejtat tona të njeriut janë personale, por asnjëherë 
nuk varen nga mendimet personale!

                      Shikoni videon përmbyllëse: (1) Facebook 

JAVA E TË DREJTAVE 
TË NJERIUT

https://www.facebook.com/YIHRKS/videos/747531510625450

Protestat

Marshojmë, S’festojmë 
- Dita Ndërkombëtare 
e Gruas

KUNDËR SHTETIT QË 
VRET GRATË!

PRISHTINA PRIDE 2023 - 
T’du Qashtu Qysh Je

Si çdo 8 Mars, ne protestuam nga Pallati i Drejtësisë 
deri te Qeveria për një jetë pa dhunë për të gjitha 
vajzat dhe gratë. Këtë 8 Mars, rezistenca feministe i 
bëri jehonë thirrjeve kundër patriarkatit që vret dhe 
kundër shtetit që hesht! Lufta jonë për barazi dhe liri 
për të gjitha vajzat dhe gratë do të vazhdojë!

U mblodhëm para Këshillit Prokurorial të Kosovës 
për të protestuar kundër shtetit që vret gratë!

Më 22 mars 2023, Gjykata Kushtetuese e Kosovës 
konfirmoi se Policia e Kosovës dhe Prokuroria e 
Shtetit kanë shkelur të drejtën për jetë të Seba-
hate Morinës. Ende nuk ka pasur dorëheqje apo 
shkarkim të personave përgjegjës. Sebahate 
Morinës iu mohua e drejta për jetë. Kërkuam sh-
karkimin e përgjegjësve!

YIHR KS bashkëorganizoi një tjetër edicion të suk-
sesshëm të Prishtina Pride me CEL, CSGD & CRD 
gjatë datave 5-10 qershor 2023!

Nën sloganin “T’du Qashtu Qysh Je” ne përcollëm 
mesazhe mbështetëse për të gjithë ata që po për-
ballen me stres, ankth dhe depresion, të cilat janë 
pasoja të drejtpërdrejta të homofobisë dhe trans-
fobisë sistematike nga shteti, shoqëria dhe familja. 
I kujtuam të gjithëve se nuk janë vetëm. Dashu-
ria, pranimi dhe ndërtimi i hapësirave të sigurta, 
përveç ndihmës profesionale, janë më se të nev-
ojshme, nëse jo thelbësore, për parandalimin dhe 
tejkalimin e sfidave të shëndetit mendor.

Aksionet Rrugore

Dita e Kushtetutës - Perfor-
manca në Rrugë “ Perfect 
Constitution, Perfectly 
Unfollowed”

5 Minuta në Errësirën e Per-
sonave të Pagjetur

Dita Kombëtare e Personave 
të Pagjetur – Aksion rrugor

Për Ditën e Kushtetutës, ne prezantuam perfor-
mancën në rrugë të Z.Palaqo në pushtet, që se për-
fill fare Kushtetutën e përsosur të Kosovës.

Kush është Z. Palaqo? Ai është përfaqësuesi dhe 
mishërimi i vendimmarrësve dhe politikanëve tanë 
në pushtet, të cilët vazhdimisht dështojnë në res-
pektimin e Kushtetutës dhe mbrojtjen e të drejtave 
të njeriut.

Kjo performancë shërbeu si një rikujtim për arsyet 
pse ata në pushtet mbajnë këto poste dhe përg-
jegjësitë që vijnë me pushtetin e përmendur. Kemi 
kërkuar që respektimi i Kushtetutës dhe mbrojtja e 
të gjitha të drejtave dhe lirive të njeriut të jetë pri-
oriteti më i lartë dhe të merret me seriozitet të plotë 
nga të gjitha institucionet dhe vendimmarrësit.

Vazhduam të shënojmë 27 Prillin, Ditën Kombëtare 
të Personave të Pagjetur, duke fikur dritat për 5 minu-
ta në shtëpitë tona për t’u solidarizuar me errësirën 
që familjarët e personave të pagjetur po ndjejnë prej 
më shumë se 23 vitesh.

Ne nuk do të ndalemi dhe do të vazhdojmë të 
kërkojmë dhe kujtojmë të gjithë personat e pagje-
tur nga lufta e fundit në Kosovë derisa të kthehen 
pranë familjeve të tyre dhe të vendoset drejtësia për 
ta dhe të afërmit e tyre.

Shikoni videon: YIHR Kosovo (@yihr_ks) • Instagram 

E shënuam 27 prillin, Ditën Kombëtare të Per-
sonave të Pagjetur, me një aksion rrugor. E ven-
dosëm një pllakë pranë Memorialit të Personave 
të Pagjetur, të shkruar në pesë gjuhë: shqip, ser-
bisht, gjuhë rome, turqisht dhe anglisht. Pllaka ka 
për qëllim të shënojë memorialin dhe të informojë 
qytetarët se çfarë përfaqëson. Që nga vendosja e 
memorialit në vitin 2015, nuk ka pasur asnjë shenjë 
zyrtare për të shpjeguar qëllimin e tij. Kjo ka sjellë 
neglizhencë institucionale prej vitesh ndaj famil-
jeve të personave të pagjetur.

Vendosja e pllakës shërbeu si kujtim i 1621 per-
sonave të zhdukur që nga lufta e fundit në Kosovë. 
Përmes këtij aksioni simbolik, YIHR KS bëri thirrje 
për veprim që të gjitha institucionet tona të kenë 
prioritet ndriçimin e fatit të personave të pagjetur.

https://www.instagram.com/reel/CrjTgikg23B/


Dita Ndërkombëtare e Refugjatëve - 
Aksioni rrugor “Shpi Larg Shpisë”

Kemi shënuar Ditën Ndërkombëtare të Refugjatëve 
me aksionin rrugor “Shpi Larg Shpisë” që tregon his-
tori personale të refugjatëve gjatë luftës së fundit në 
Kosovë. Ne vendosëm pjesë nga rrëfime të dorës së 
parë nga intervistat nga Muzeu Virtual i Refugjatëve 
në një hapësirë ​​të hapur në sheshin Zahir Pajaziti.

Shikoni videon për një pasqyrë më të mirë të këtij 
aksioni: YIHR Kosovo (@yihr_ks) • Instagram photos 
and videos 

Lexoni më shumë rrëfime të refugjatëve në https://
museumofrefugees-ks.org/?lang=en

28-vjetori i Gjenocidit të 
Srebrenicës
Me rastin e 28 vjetorit të gjenocidit të tmerrshëm 
të Srebrenicës u mblodhëm në sheshin kryesor 
për të ndezur qirinj për nder të kujtimit të të gjitha 
viktimave të gjenocidit të Srebrenicës dhe për t’u 
solidarizuar me të gjithë të mbijetuarit!

Jemi të përkushtuar që të kujtojmë të kaluarën 
dhe të gjitha krimet e luftës, veçanërisht ato të 
kryera gjatë viteve të 90-ta në ish-Jugosllavi. Kemi 
kërkuar drejtësi për të gjitha viktimat dhe kemi 
kërkuar që të pranohet e vërteta. Vetëm kështu do 
të mund të shkojmë drejt bashkëjetesës paqësore.

https://www.instagram.com/reel/CttjUXOo9Bh/
https://www.instagram.com/reel/CttjUXOo9Bh/

https://museumofrefugees-ks.org/?lang=en


Dita Ndërkombëtare e Rinisë - 
Aksioni rrugor “Përnime, qysh je?”

Dita Ndërkombëtare e Zhdukjeve 
të Dhunshme – Aksion rrugor 
“Dera e pritjes”

Më 12 gusht, ne shënuam Ditën Ndërkombëtare 
të Rinisë në Prishtinë përmes aksionit rrugor 
“Përnime, qysh je?” që nxori në pah rëndësinë e 
shëndetit mendor! Qytetarët dhe aktivistët iu 
bashkuan aksionit duke shkruar mesazhe pozitive 
inkurajuese në librin “Ti nuk je vetëm” për betejat e 
shëndetit mendor me të cilat përballen të rinjtë në 
Kosovë. Mesazhet nga të rinjtë bëjnë thirrje për kri-
jimin e mjediseve të sigurta dhe mbështetëse ku 
të rinjtë ndihen të fuqizuar për të kërkuar ndihmë 
dhe për të diskutuar hapur shqetësimet e tyre për 
shëndetin mendor pa frikën e gjykimit apo stig-

Në Ditën Ndërkombëtare të Zhdukjeve të 
Dhunshme ne organizuam një aksion rrugor në 
sheshin e qytetit këtu në Prishtinë me titull “Dera e 
pritjes”. Bëmë një instalacion me një dere të zezë 
dhe inskenuam një dhomë pritjeje, me dy karrige 
dhe një tavolinë që simbolizonte familjet që ende 
presin të afërmit e tyre të zhdukur nga lufta me 
dhunë për t’u kthyer në shtëpi. Kjo ishte një ditë 
solidariteti me të gjithë familjarët, po aq sa ishte 
një ditë për ktitikë, llogaridhënie dhe kërkesë për 
veprim të menjëhershëm nga institucionet tona.

Dera e zezë simbolizonte agoni, trishtim dhe pikël-
lim - duke mishëruar pritjen e zgjatur për ndriçimin 
e fatit të të zhdukurve me dhunë. Ne përdorëm 
gjithashtu hapësirën akustike duke luajtur një tin-
gull të orës. Ne e bëmë këtë për të ngjallur një 
ndjenjë urgjence për çështjen e personave të zh-
dukur me dhunë dhe gjithashtu për të simbolizuar 
ankthin e pritjes që duhet të kalojnë çdo ditë famil-
jarët e tyre.

Dita Ndërkombëtare e 
Paqes - Aksioni Rrugor  
“Çfarë do të thotë paqja 
për ju?”

Dita Ndërkombëtare e të Drejtave 
të Njeriut - Aksioni Rrugor  “Gjuha e 
Urrejtjes nuk është Liri e Shprehjes”

Ne shënuam Ditën Ndërkombëtare të Paqes në 
qendër të qytetit ku orkestruam një aksion dina-
mik në rrugë që mishëronte frymën e paqes. Duke 
krijuar një ekran vizualisht të mrekullueshëm, ne 
rregulluam shkronjat ku shfaqej fjala “PAQE”, duke 
e transformuar hapësirën publike në një kanavacë 
për idealet e përbashkëta dhe duke shtruar pyet-
jen, “Çfarë do të thotë paqja për ju?”

Duke i inkurajuar qytetarët që të marrin pjesë në 
mënyrë aktive, ne i ftuam ata t’i shkruanin reflek-
timet e tyre mbi paqen drejtpërdrejt në këto letra 
monumentale. Kjo përpjekje bashkëpunuese mid-
is organizatës sonë, vullnetarëve dhe qytetarëve 
të angazhuar jo vetëm që e bëri ngjarjen të suk-
sesshme, por edhe kultivoi një ndjenjë komuniteti 
dhe qëllimi të përbashkët.

Shikoni videon për të mësuar më shumë se si 
shkoi aksioni: YIHR Kosovo (@yihr_ks) • Instagram 
photos and videos

Për të shënuar Ditën e të Drejtave të Njeriut, e cila 
ishte edhe dita e 5-të dhe e fundit e Javës së të Dre-
jtave të Njeriut - Vëllimi 10, ne zbuluam një Mural 
në tunelin afër sheshit Zahir Pajaziti. Vepra artistike 
përcolli një mesazh të fuqishëm kundër gjuhës së 
urrejtjes duke demonstruar përkushtimin tonë të 
palëkundur për të krijuar një shoqëri të ndërtuar mbi 
drejtësinë sociale dhe respektimin e të gjitha të dre-
jtave të njeriut.

Përveç Muralit, shpërndamë edhe kopje xhepi të 
Deklaratës Universale të të Drejtave të Njeriut (DUD-
Nj) dhe u angazhuam në diskutime me qytetarët.

https://www.instagram.com/reel/CxdBBHYow4l/
https://www.instagram.com/reel/CxdBBHYow4l/
https://www.instagram.com/reel/CxdBBHYow4l/


DONATORËT

